Hoe kry ons lidmate (weer) betrokke?
Byna oral waar ek kom in gemeentes is leiers bekommerd oor lidmate wat nie meer betrokke wil raak nie.  By ‘n onlangse meningsopname onder predikante tov bedieningsuitdagings is die saak weer bo aan die lys- Hoe kry ek lidmate betrokke by die gemeente? As ons mooi dink is hier ‘n wonderlike uitdaging vir ons- ‘n geleentheid wat ons nie moet mis nie.
· Ons weet daar het met ons almal oor die afgelope dekade in die land meer gebeur as wat ons nou al werklik verstaan. Een daarvan is dat mense hulle lewe privatiseer.  Die godsdiensosioloog, Robert Bellah het reeds in die tagtiger jare met sy bekende boek:  Habits of the Hart, gewys hoe mense al hoe meer in hulle eie persoonlike “bubble” leef waar die verbruikersmentaliteit van- wat kan ek uit die saak kry- floreer.  
· Daarom is daar al hoe meer christene wat kies om nie betrokke te raak en verantwoordelikheid te neem in gemeentes nie.  Wanneer hulle betrokke raak is hulle kieskeurig en wil weet of hulle persoonlik gaan baat hierby.  Gemeenteleiers hou nie hiervan nie want dit gee hulle moeilikheid, en verkies daarom om dit of te ignoreer of mense te beskuldig dat hulle nie hulle plig doen nie.  Nie die ontkenning of die kwaai wees het ‘n positiewe effek nie- inteendeel dit vererger net die saak. 
By die slegte nuus is daar goeie nuus- ja mense laat hulle nie meer so maklik voorskryf nie, maar ons navorsing by BUVTON dui daarop  dat mense meer as in die verlede gereed om vanuit prosesse van persoonlike groei, verbintenisse te maak, wat baie dieper is as wanneer ek voorgeskryf word.  
· Gemeentes wat verstaan hoe om mense uit te daag eerder as om hulle voor te skryf, slaag beter daarin om mense weer betrokke te kry. 
· Dit beteken eenvoudig dat ons sal moet leer om in gemeentes lidmate se kapasiteit te bou en dan saam met hulle te ontdek hoe en waar hulle diens vir die koms van die koninkryk moet lewer.  Die skuif is van voorskryf na begelei- die uitkoms is veel meer as betrokke lidmate, dit is ‘n getransformeerde samelewing. 

Ek wil nog dieper vra:  Is dit ons taak om mense so betrokke as moontlik by die gemeente te maak, of is ons taak om mense te help om as gelowiges met integriteit te lewe.  Natuurlik is beide belangrik , maar ek dink die een staan in die diens van die ander. Die gemeente is ‘n “skool vir leerders(dissipels)” wat mekaar toerus om elders ‘n verskil te maak.  In die gemeente leer ons mekaar die kuns aan om te lewe, dan is betrokkenheid nie meer die vraag nie. 
Frederick Marais
